
Dis Heerlike Lente!
Terwyl Parys, Koppies, Vredefort en 

verskeie ander dorpe in die Vrystaat ’n 
waterkrisis het, spoel Heilbron se skoon 
water vrylik in ’n spruitjie af. Dinsdag 30 
Augustus het liters gesuiwerde water verlore 
gegaan as gevolg van ’n lek op die 
hooftoevoerlyn. Volgens raadslid Phillip van 
der Merwe van die VF Plus, is die 
waternetwerk in die dorp relatief oud en dit 
veroorsaak dat daar gereeld pype is wat bars 
en waterlekke veroorsaak. Alhoewel die lek 
reggemaak is, was dit ’n tydsame proses. 
Heilbronners vra vele vrae - soos wie betaal 
die morsing van water, hoekom neem die 
herstelproses so lank en hoekom word die 
waterstelsel nie behoorlik onderhou nie. 
Inwoners van Piercestraat het ook hul 
bekommernis geopper oor die gereelde 

tekort aan water. Daar word beweer dat die 
reservoir by die hospitaal ’n kraak het wat ’n 
waterlek veroorsaak en dat munisipale 
amptenare die water probeer balanseer om 
nie die krake in die reservoir te bereik nie. 
Sodoende moet die krane oop en toe gedraai 
word om die balans te handhaaf. Mnr. van 
der Merwe verduidelik dat die oplossing vir 
die probleem by die reservoir sal wees om ’n 
nuwe membraan in te sit. Belastingbetalers is 
ook bekommerd oor hul waterlesings wat die 
hoogte ingeskiet het en die onduidelikheid 
rondom waterlesings.

Sal die munisipaliteit die gemeenskap kan 
duidelikheid gee oor die waterkwessie en 
lesings of sal Heilbron net nog ’n dorp in die 
Vrystaat word met ’n waterprobleem?

Die ou mense wil dit drink...

Soms kom mens agter dat jou tyd 
besig is om uit te loop. Dis eers soos 
'n sagte fluistering in jou oor, en 

later word die boodskap so duidelik soos 
dagbreek.

Ek werk steeds in die kantoor waar ek 
min of meer alles self voorsien het: my eie 
drukker, eie internet, eie telefoon, my eie 
sitkamerstelletjie, koffie en tee. Dis min of 
meer net die mure en die boekrak wat aan 
die staat behoort het.

Die res moes ek maar self sien kom 
klaar.

Op 'n mooi dag was daar nie water in 
daardie geweste nie. Ek laat weet my baas 
dat ek huis toe gaan. Maar hoekom, wou 
hy weet? Want ek wil ablusiegeriewe 
gebruik. Maar hoekom, wou hy weet? 
Want ek het 'n behoefte, as jy nie verstaan 

nie. Ons het dan netnou 'n vergadering, 
herinner hy my. Ek sal ongelukkig nie daar 
wees nie, reageer ek.

Die afgelope paar jaar het ek by die 
bestes geleer: sommige van my kollegas was 
amper-amper aktiviste. Vir die saak waarin 
hulle geglo het. Wat kon wissel van dag tot 
dag.

Een van my kollegas het op 'n 
vergadering uitgevaar teen slaagvereistes: 
hoekom dit so laag is, en hoekom kinders 
deurgesit word al slaag hulle nie op meriete 
nie. Later sou ek hoor dat dieselfde kollega 
deel was van die “Pass One Pass All”-
veldtog toe hy 'n onderwysstudent was. 
Amper soos aktiviste.

Op dae wanneer daar nie hulpbronne 
(soos in hierdie geval, water) is nie, het ek 
gerieflikheidshalwe onthou dat daar aktiviste 
is. So: nog voordat my baas mes kon sê, is 
ek op pad huis toe. So 15 minute van daar 
af. Ek word toe ook amper 'n aktivis.

Die baas was soms toegewend, ander tye 
kliphard, sonder rede. Wanneer daar 'n 
PowerPoint voorlegging gemaak moet word, 
is ek nader gehark, want “jy weet mos hoe.”

Een mooi dag moes ek en ’n kollega ’n 
werkswinkel hou. Ek kan nou nie eers 
onthou waaroor dit sou handel nie. Die 
kollega het beloof dat sy alles onder beheer 
het, ek hoef oor niks bekommerd te wees 
nie. Sy sal almal uitnooi, sy sal laat weet 
wat ek moet voorberei, sy sal reël vir die 
kos en al die ander dinge wat ons nodig 
gehad het.

Al die leweransiers moes vooraf betaal 
word. By die werkwinkel aangekom, sien ek 
dat daar nie eers die helfte van die verwagte 
onderwysers aangekom het nie. Ons gaan 
aan, ruil kennis uit, eet middagete, en op 'n 
gegewe tydstip verlaat almal weer die 

lokaal.

Ek het gedog ons is klaar.
'n Paar weke daarna kom kollega oop-en-

toe in my kantoor aan: ek moet haar nou 
dadelik help om 'n motivering te skryf oor 
hoekom die werkswinkel, waar daar nie eers 
die helfte van die verwagte persone 
opgedaag het nie, nie as 'n verkwistende 
uitgawe beskou moet word nie. 

O, nee. Ek gaan nie. Ja, jy moet. Sê wie? 
Sê jou baas. Vir wie? Hy het vir my gesê ek 
moet vir jou sê.

Regso, sê ek, gaan sê dan maar vir hom 
dat ek nie belangstel om dit te doen nie. 
Maar jy moet! Sê wie? Sê jou baas.

Ek sê: Hou jy my nou mooi dop.
Ek skakel 'n nommer en die persoon aan 

die ander kant antwoord dadelik. Ek praat in 
Engels sodat my gehoor my mooi kan 
verstaan: Ek gaan nie hierdie brief skryf nie, 
want hierdie werkswinkel was nie my idee 
nie, ek het nooit aangebied om dit te doen 
nie en my kollega het alle reëlings getref. Is 
daar enige wetlike verpligting dat ek dit 
moet doen?

My vakbondverteenwoordiger aan die 
ander kant antwoord duidelik dat ek geen 
verpligting het nie. In Engels sodat my 
gehoor my kon verstaan.

En dit was dit.
My baas was nie dik van die lag toe hy 

van die petalje gehoor het nie. Want volgens 
hom was ek verkeerd en my kollega reg. 
Om verskeie redes het hy homself by die 
kollega geskaar.

Nie lank daarna nie, word sy vrou baie 
siek. Sy was in die plaaslike hospitaal, en 
later oorgeplaas na ’n groter, privaatkliniek.

Toe ek een middag in sy kantoor kom, is 
hy ekstra bekommerd: die hospitaal het 
gebel, en hy moet dadelik kom. Maar hy 

weet nie of hy moet nie. Natuurlik moet hy, 
sê ek. 'n Ander kollega kom die kantoor in, 
en beaam wat ek nou net gesê het. Hy vra 
of ons net eers vir hom en sy vrou kan bid. 
Ons maak so.

Later die aand bel hy my: sy vrou is nou 
net dood, en sal ek asseblief al die kollegas 
laat weet? Twee dinge het my hieroor laat 
nadink: as hy so kwaad was vir my omdat 
ek nie die verslag oor die verkwistende 
uitgawes wou teken nie, hoekom moet ek 
dan almal laat weet? En die tweede 
probleem was: hoe klink 'n Engelse 
doodsberig?

Ek het daardie aand ge-Google: elke 
liewe doodsberig wat ek in die hande kon 
kry, en toe my eie een opgedis. Of die 
grammatika reg was, weet nugter, want 
niemand het laat weet nie. Ek dink almal 
was so geskok oor die boodskap dat dit nie 
saak gemaak het nie.

Twee dae daarna moes almal gaan 
homage by die baas se huis. Ek en drie 
ander kollegas besluit dat ons nie saam met 
die groep gaan nie. Ons ry so voel-voel na 
die baas se huis toe. Dis eintlik maklik om 
dit te kry, want dit is die huis met die 
meeste luukse motors in die oprit en straat. 
Buitekant sit iemand skeef teen die muur 
en drink bruinerige (koel)drank uit 'n 
polistereenglasie.

Ons stap deur die kombuis, oor die bruin 
novilonvloer tot in die sitkamer. Iemand 
kom aan met 'n skinkbord met koeldrank. 
Ons vier drink gulsig, want dis warm en 
hier is niemand om mee te gesels nie. So 
gou as wat ons aangekom het, is ons amper 
weer op pad terug. Niemand weet waar ons 
baas was nie.

En iewers het ek geweet: dis nie meer 
lank nie.

Leandri Fourie gradueer op 
sewentienjarige ouderdom by 
The Apprentizz Hair and Beauty 

Academy en kwalifiseer as haarkapster asook 
grimeerkunstenaar,

Sy vertel aan Heilbron Herald dat dit nie 'n 
maklike pad was nie. Leandri was gedurende 
haar tienerjare erg geboelie en het deur baie 
emosionele druk en verwerping gegaan. Na 
haar kroning as Mej Jnr Tiener Vrystaat in 
2019, het dit net toegeneem.

Haar ouers, Renè en Dawie Fourie, het 
besluite geneem om haar te beskerm. Sy is 
uit die skool gehaal en op 'n 
tuisonderrigprogram gesit. Terselfdertyd het 
The Apprentizz Hair and Beauty Academy 
haar as 'n student op veertienjarige ouderdom 
aanvaar.

Covid het egter veroorsaak dat die kollege 
moes sluit, maar Leandri het steeds haar 
tuisonderrigprogram gevolg en haar 
eksamens geslaag. In September 2020 begin 
Leandri voltyds werk onder die toesig van 
Salon Geody. Tannie Wendy Roos en 
Rachelle Booysen vat Leandri onder hulle 
vlerk en leer haar al die prakties terwyl sy 
haar studies voltooi.

Leandri word gesien as iemand wat altyd 
sal opstaan, maak nie saak hoeveel keer of 
hoe hard sy val nie. Haar ondervinding die 
afgelope paar jaar het haar laat ontwikkel in 
iemand met 'n sagte hart, maar 'n sterk 
persoonlikheid. 

Haar boodskap aan elke kind wat geboelie 
word: “Moenie dat ander jou geluk steel nie, 
jy is soveel meer werd as wat jou storie kan 

DROME WORD WAAR OP DIE 
OUDERDOM VAN 17

vertel. Dankie vir elkeen wat my in hierdie 
tyd bygestaan het! Soveel deure het 
oopgemaak en ek kan net sê dankie!”

Leandri verskyn ook as model in verskeie 
internasionale tydskrifte met oor die honderd 
publikasies. Sy het ook in meer as 30 
publikasies in Suid Afrikaanse model-
tydskrifte verskyn. 

Saam met haar salon bedryf sy ook haar 
eie modelskool om meisies te help met 
selfvertroue. Haar volgende doel is om haar 
Rooi-seël in haarkappery te kry sodat sy 
ander meisies kan oplei en op internasionale 
vlak te kan werk.

TALLE ONGELUKKE OP RTALLE ONGELUKKE OP R5757  
Dit is geen geheim dat die 

R57, Heilbron-Sasolpad, 
een van die gevaarlikste 

paaie in ons omgewing is nie. 
Met meer slaggate as teerpad en 
onverskillige bestuurders het die pad 
gesorg vir talle ongelukke. Sondag die 
28ste Augustus was geen uitsondering 
nie. Volgens die SAPD beweer 
'n motoris dat 'n voertuig van die 
aankomende verkeer uitgeswaai het 
vir 'n slaggat en in sy baan gery het. 
Die bestuurder het probeer om 'n kop-
aan-kop botsing te vermy, maar het 
beheer van sy voertuig verloor en in 
die veld beland, waar die voertuig aan 
die brand geslaan het. Geen persoon 
is beseer tydens die ongeluk nie, 
alhoewel die kar en groot deel van die 
boer se weiding afgebrand het.

bekende 
skrywer
oorlede
Dit is met groot leedwese 

verneem van die afsterwe 
van Prof d'Assonville, die 

skrywer van die boek Op die 
bodem van die Vaaldam.

JCB GEE BOERE HOOP VIR NUWE SEISOEN
Johnny Claassen, eienaar van JCB 

Bemarking, in samewerking met Agrisol, 
Villa, HighFert en MBFI het baie van 

die boere se bekommernisse oor die nuwe 
plantseisoen aangespreek tydens hulle 
Boeredag wat op 25 Augustus op Heilbron 

aangebied is. “My inleidingsboodskap is 
net dit – daar is net een saak wat vir ewig 
dieselfde bly en dit is ons Hemelse Vader 
se liefde! Hy vra net geloof en liefde in 
Hom! Hy vra ook dat ons mekaar moet lief 
hê soos onsself”. Dit was die woorde van 

verwelkoming van nege-en-tagtigjarige Tom 
Watson, JCB Bemarking se oudste kliënt by 
hulle boeredag. Johan Claassen van HighFert 
Kunsmis het verduidelik wat tans aan die 
gang is in die kunsmis-industrie en moontlike 
scenario’s geskep wat met pryse gaan gebeur. 

Ander inset verskaffers het weer beklemtoon 
dat bekalking belangrik is. Vrae is ook 
beantwoord oor die beskikbaarheid van 
onkruiddoders en waarom sojasaad geënt 
moet word. Die boere wat die dag bygewoon 
het, het nie net uitgestap met 'n hoed en trui 
nie, maar ook met nuwe kennis en hoop vir 
die plantseisoen wat oor 'n maand begin. 

Na verskeie inwoners hul 
bekommernis uitgespreek het 
in Juniemaand (uitgawe 23, 

10 Junie) oor die afsny van historiese 
bome by die Laerskool Boitumelong, 
het Gerrie Muller, voorsitter van 
AfriForum Heilbron, beloof om 
die bome in stand te hou sodat die 
heining nie beskadig word nie. Dit 
is presies wat AfriForum gedoen 
het op 30 Augustus. Die bome se 
takke wat oorgehang het, is netjies 
teruggesny. Die munisipaliteit, in 
samewerking met die AfriForum, het 
ook die week begin met die teer van 
Piercestraat sodat die pad weer rybaar 
vir motoriste sal wees.

Harry en Pieter Baan 
het hande gevat met 
Brunel Logistics 

International om die 
krieketnette oor te doen, sodat 
beide Hoërskool Heilbron en 
die dorp se krieketklub hierby 
kan baat. “Ons het die projek 
gedoen om die infrastruktuur te 
verbeter by die krieketgronde 
by Hoërskool Heilbron om 
meer belangstelling te kweek 
vir krieket onder senior en junior spelers.” Buiten die hoofborg, 
Brunel Logistics International, was daar nog ander borge naamlik 
Pieter Baan van Crystal Makelaars, Armand Smit, Rudi Bruwer 
en Danie Rietchard van Dandri Metals. 'n Woordvoerder van 
Hoërskool Heilbron vertel dat die skool baie dankbaar is vir die 
groot geskenk van Pieter Baan en sy span. Die krieketspan beoog 
om elke jaar verbeterings aan die infrastruktuur aan te bring en 
vertel ook dat enige borge verwelkom word. Die dorpspan speel 
hierdie jaar in die Lions 2de liga wat in September begin. Die 
spelformaat is  T 20 en T 35. Meer as 20 wedstryde word gespeel 
tydens hierdie liga. Vir enige navra kontak Pieter Baan, kaptein 
van die dorpspan by 079 931 1092.

AFRIFORUM KOM BELOFTE NAAFRIFORUM KOM BELOFTE NA

SPOG MET NUWE KRIEKETNETTESPOG MET NUWE KRIEKETNETTE

Op die foto vl: Eben Claassen (JCB), GP Schoeman (Agrisol), Pierre Strydom (Villa), Johan Greyling (MBFI), Johan Claasen (HighFert), Johnny Claassen (JCB), Cloete 
Rossouw (MBFI).

GP Schoeman, een van die sprekers.



2 SEPTEMBER 20224

Team of Drummies that took part in district level lead by MeTE Botsane, Me MR Mokoena in leadership of YMM 
Mokoena Departmental Head.

Phitshana team of cross country that going to represent the Fezile Dabi Provincial in Bloemfontein on 3 September 
2022, the school thanks all teachers who are responsible for athletic, ML Sejake, Me TJ Sehloho, Me Sethabela, Me 
Moorosi in leadership of Mr KI Thapedi Departmental Head.

NEWS FROM
PHITSHANA
PRIMARY 
SCHOOL
Tshosane Mokoena obtained position 2 in 
public speaking and nominated as the best 
speaker from grade 4 to 12 it means he out-
classed secondary learners also, and Ofentse 
Moshake obtained position 2 in foundation 
phase,  the school thanks their teachers 
including Me MM Kheswa English teacher in 
grade4, Me Khumalo and their leader Me 
YMM Mokoena.

ONTMASKER EN POSITIEWER AS OOIT
Die revue is uiteindelik op die planke en Hoërskool Heilbron se leerlinge 

kan die beste van die beste “Broadway” sterre 'n ding of twee leer. Die 
revue was propvol vuurwarm danspassies en humor, selfs Kersvader het 

kom draai! Die opgewondenheid kon in elke kind se gesig gesien word, en die 
trots in elke ouer se stem gehoor word soos wat hulle hulle kinders aanhits. Die 
danspassies was van so 'n aard dat eerstespan rugbypelers die hip-hopdansertjie 
in hul harte kan uitleef, maar eenvoudig genoeg dat die graad R leerling kon 
saam dans. Soos beloof was die aande tot dusver iets besonders. Selfs die onnies 
het hulle “Moves on” gehad.

BRONNIES 
GENIET 
MINI DAG
IN PARYS
Die  jongste krieket manne van 
Hoërskool Heilbron het 
deelgeneem by Parys se mini dag.

REITZ SKOLE NUUS

André van den Bergh (Graad 2), Jancu Steyn (Graad 6) 
en Karla Steyn (Graad 2) van Hoërskool Reitz het 
deelgeneem aan die Senekal Redenaarsfees en het baie 
goed gedoen. Karla Steyn is aangewys as die beste 
spreker in haar afdeling.

Drie van Hoërskool Reitz se leerders het by die OMS in 
Bloemfontein deelgeneem. Op die foto vl: Lisa Hills, 
Pieter-Louw van der Merwe en Jehoshua de Bruyn. 

Komodo Dragons Karate het die afgelope naweek deelgeneem aan die Shoto Champs in Bloemfontein en die 
volgende karatekas het medaljes verwerf: Wilhelm Nel - Brons Kihon Kumite, Andre van den Bergh - Silwer Kihon 
Kumite, Johan Oosthuizen - Brons Kihon Kumite en Hencode Winnaar Silwer Kata Brons Kihon Kumite. Hulle het 
deelgeneem in hulle eie belt en ouderdomsgroepe.

 Petro Meintjes  083 308 9159

VAN DER MERWE & 
VENNOTE  EIENDOMME

Vir die beste  
transaksies en diens

EIENDOMME
SMALLS

DIENSTE

Menings en opinies wat uitgespreek word in briewe 
en rubrieke, is dié van die individue en weerspieël 
nie noodwendig die siening van die redaksie nie.

geklassifiseerd
Die Heilbron Herald word uitgegee en gedruk deur die 

eienaars Heilbron Herald (Edms) Bpk,  
Elsstraat 44, Posbus 166, Heilbron  

Tel: (058) 852 3033/4/5  |  Faks: (058) 853 0140 
www.heilbronherald.co.za 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Silma herald@heilbron.co.za - 

(Kommersiële drukwerk & koerantbydraes)
marketing@heilbron.co.za  - 

(Korporatiewe klere, oorpakke ens.)
WhatsApp Nr. 083 495 5512

• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Cara heraldgraphics2@heilbron.co.za - 
(Wyeformaat drukwerk, plakkers ens.)  

• Elsabé heraldgraphics2@heilbron.co.za  - 
(Wyeformaat drukwerk, plakkers ens.)

WhatsApp Nr. 078 857 2106
• Hendie heraldnuus@heilbron.co.za  - 

(Koerantbydraes,  advertensies) 
Koerant sirkuleer in Heilbron, Petrus Steyn, Frankfort , 

Reitz en asook digitaal versprei op Heilbron 
se Facebook-blad en webwerf.

TE HUUR

HEILBRON ROLBAL-
KLUBHUIS

Geskik vir ongeveer 70 mense. 
Ingesluit volledige eetgerei, 

stoof en 2 oonde, gelisensieerde 
kroeg beskikbaar.
Hannalie Claassen 

079 040 0531                                                                

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die 

publiek en die tye is as volg:
Maandae tot Vrydae - 09:00 - 13:00 

(Volwassenes) en 14:00 - 17:00 (Kinders) 

Biblioteek is gesluit op Saterdae, 
Sondae & openbare vakansiedae.

HEILBRON • EDENVILLE 
• FRANKFORT

Kontak hom gerus vir 
enige Lewendehawe 
bemarking, Uit-die- 
hand-transaksies of 

veiling navrae!

KENNISGEWINGS

BAAL / SNY & BAAL
Vir die maak van voer, vanaf sny tot baal of slegs 

baal. 1.2m bale (tou/net). Velde of wenakkers. 
Petrus Steyn, Frankfort, Heilbron en Lindley.

Kontak Jaco Meiring 082 851 6158 of 
Piet Meiring 082 571 4191

peerlandhandel@gmail.com
R

BAAL / SNY & BAAL ...
Vir sny-, hark- en baalwerk.

Kontak Evert Kleynhans
072 018 3685 Heilbron

R

TE KOOP

Indien u enige 
nuus vir die 

Heilbron 
Herald het 

kontak 
Hendie Lötter 

by 
Tel: 058 852 3033

heraldnuus@
heilbron.co.za

  MAANDAE -  DONDERDAE: 07:30 -17:00
VRYDAE: 07:30 - 16:30

SATERDAE: 08:30 - 13:00

  

WINKELURE

JAYS ELECTRICAL
Het u 'n betroubare elektrisiën nodig wat 
Maandag tot Sondag 24/7 beskikbaar is.

Kontak Jarryd
083 488 1640 - (Heilbron Area)

STOOR TE HUUR
Vanaf 1 September 2022

Nicolstraat, Heilbron 
(Langs Nederduitsch Hervormde Kerk)

225m2
Skakel J van Zyl 076 743 8839

of 082 497 5352

VOER 
TE KOOP

Kontak
Botha Mouton
083 688 8256

27 September 
2022

29 November 
2022

BLOEDSKENK-
DATUMS - 2022

JCJ SWEISWERKE
Kerkstraat 19, 

Koppies
Ons doen alle sweiswerke,

groot of klein.
Tel: 082 967 3496

Whatsapp: 076 888 5739

HOU ONS DORP SKOON!!

  

Elsstraat 44 
Heilbron
TEL: 58 8523033

WINKELURE
MAANDAE - 

DONDERDAE: 
07:30 -17:00 

VRYDAE: 
07:30 - 16:30

 
 SATERDAE: 

08:30 - 13:00

heraldwinkel@heilbron.co.za

BESOEK ONS 
VIR AL U 

SKRYFBEHOEFTE-
BENODIGDHEDE

ESTATE LATE OF NEW 
ESTATE: CHRISTINA JOHANNA 
PAUL (FORMERLY VAN WYK)
NOTICE TO CREDITORS AND 
DEBTORS
In the Estate of the Late CHRISTINA JOHANNA 
PAUL (FORMERLY VAN WYK)
Identity Number: 580318 0029 086 
In life an attorney
and deceased on 16 May 2022
Estate No.: 4970/2022 (Bloemfontein)
Creditors and debtors are herewith requested to file their 
claims and pay their debts at the undermentioned 
address within a period of 30 (Thirty) days from date of 
publication hereof.
(sgd) AG SMUTS
AG SMUTS & Partners / Vennote
FORUM, 631 VOORTREKKER ROAD
DOCEX 4, BRAKPAN
P.O. BOX 743, BRAKPAN, 1540
TEL: 011 740 1530, FAX: 011 744 4337
REF: Mr Smuts/Nadine/V724

LIQUIDATION AND 
DISTRIBUTION ACCOUNTS IN 
DECEASED ESTATES LYING 
FOR INSPECTION
In the Estate of the Late
Surname: GREYLING
First names: DORETHEA MARIA
Estate number: 003352/2022
Identity/passport number: 580407 0114 087
Date of death: 14/03/2022
Last address: 75 Breë Street, Heilbron, 9650
The FIRST AND FINAL Liquidation and Distribution 
Account in this estate will be open for inspection for a 
period of 21 days from 2 September 2022 at the office 
of the Master of the High Court Bloemfontein and the 
Magistrate’s Office, Heilbron.
Name and address of Executor or Authorised Agent:
AMANDA ANNE SCHUTTE
40 CHURCH STREET, HEILBRON, 9650
P.O. BOX 205 / 591
HEILBRON, 9650
E-MAIL: aktesb@corven.co.za
TEL: 058 852 2035
DATE SUBMITTED: 2022/08/23

Sport

Indien u enige nuus vir die 
Heilbron Herald het kontak 

Hendie Lötter by Tel: 058 852 3033
heraldnuus@heilbron.co.za

ROLBAL KUIER IN SASOLBURG

Amelia Galatis

Soos verlede week berig, het 'n groot 
groep van Heilbron se rolbalspelers 
hul rolbalsakke gepak en gaan kragte 

meet teen Sasolburg se spelers. Alhoewel 
dit die begin was van 'n jaarlikse interdorp-

kompetisie, gebaseer op vriendskap en die 
bou van goeie verhoudinge, was spel op die 
baan steeds baie kompeterend.

Na die dag se spel is daar lekker 
saamgekuier en kon Heilbronspelers as 
wenners uit die stryd tree.

Hierdie byeenkoms het bewys dat 
vriendskaplike interdorp-kompetisies tussen 
verskillende rolbaldistrikte, 'n groot bydrae 
kan maak tot die bevordering van rolbal as 
'n sport.

Volgens statisitiek deur Johannesburg 
Rolbal Vereniging het verskeie rolbalklubs 
in die afsienbare verlede hul deure gesluit, 
grotendeels as gevolg van finansiële druk 
en spelers wat uittree.

Interdorp-byeenkomste is dus van 
onskatbare waarde om klubs onderling te 
ondersteun en lewendig te hou.


